
Nd. 91. Frumvarp til laga
um heimild fyrir dómsmálaráðherra til þess að veita 'leyfi til veðmálastarfsemi í sam-
bandi við kappreiðar og kappróður.

Flm.: Sigurður E. Hliðar.

1. gr.
Dómsmálaráðherra er heimilt að veita Hestamannafélaginu Fáki í Reykjavik,

Hestamannafélaginu Létti á Akureyri og sjómannadagsráðinu í Reykjavík leyfi til
þess að reka veðmálastarfsemi við kappreiðar og kappróður með skilyrðum, er ákveðin
verði í reglugerð.

Áskilja skal í reglugerðinni, að 10% af hagnaði félaganna Fáks og Léttis af starf-
semi þessari skuli varið til reiðvegar Reykvíkinga og Akureyringa og 75% af hagn-
aði, er verður af kappróðri sjómannadagsráðsins, er fari fram á sjómannadaginn,
renni í sjóminjasafn.

2. gr.
Lög þessi öðlast þegar gildi. Jafnframt falli ur gildi lög nr. 109 9. okt. 1941.

Greinargerð.

Hestamannafélagið Léttir á Akureyri hefur um alllangt árabil verið starfandi
rélagsskapur. Kappreiðar hefur félagið haldið á sumrum, bæði á Þveráreyrum í Öng-
ulsstaðahreppi og Gleráreyrum við Akureyri, og hafa verið vel sóttar. Er ástæða til að
ætla, að svo muni og verða framvegis. Má á það benda, að Skagfirðingar hafa nú til-
kynnt þátttöku sína i kappreiðum félagsins á sumri komanda.

Reiðhestum hefur fjölgað mjög á Akureyri og í Eyjafirði á seinni árum. En
Hestamannafélagið Léttir þarf miklu til að kosta, svo að hestaeign og reiðmennska
geti sem bezt þrifizt, svo sem kostnaður við hagagöngu, skeiðvöll, hesthús, reið-
veg o. s. frv.

Lagaheimild sú, sem hér er á ferðinni, yrði væntanlega þessari starfsemi mikill
stuðningur.


